
	Ontwikkel kritiese taalbewustheid
· ontleed en verduidelik:

· denotasie

· konnotasie en geimpliseerde betekenis

· ontleed en verduidelik hoe taal deur implisiete en eksplisiete boodskappe, waardes en houdings die spreker/ontvanger/leser/kyker onwillekeurig sekere perspektiewe laat deel (posisioneer)

· identifiseer en bevraagteken subtiele

· partydigheid en

· stereotipering

· gevoels-,

· oorredings- en

· manipulerende taal en motiveer alternatiewe uitdrukkingswyses
	Dit sal ‘n langdurige soektog afgee om voorbeelde van elke van die begrippe te vind:  Hier volg enkeles (bekend en onbekend):

· PIT-BULL-TERRIëR TE KOOP!  EET ALLES, VERAL LIEF VIR KINDERS!
· Dubbelsinnig: óf die hond is lief vir kinders óf hy is glad nie!
· DIT SOUS SO BAIE, JY KAN DOEN MET AANDELE IN DIE REëNSEISOEN
(FNB-advertensie)  
Geïmpliseerde betekenis: dit is ‘n goeie tyd om aandele te koop a.g.v. die huidige lae pryse
· Pleidooi

‘MOENIE JOU DIERE SOMMER WEGGOOI’

Bring hulle eerder vir ons, smeek stad se organisasies
Bostaande is emotiewe taal.

· Fair Deal Motor dalk nie so ‘fair ‘ nie?

Innuendo.  Sinspeling dat die koper soms aan die kortste end trek.

OPDRAG
Leerders versamel voorbeelde van elk van die begrippe in tydskrifte, koerante en op die internet.  Daarna volg’n klasbespreking.  Verdere voorbeelde: 
1. TRANSNET SE WIELE WORD PAP

2  ‘Daar moet seker iemand sterf voor iets gedoen word’
MATIE BANG VIR KAMPUS NA MES-HEL

3.  DIE HAEL-ELUJA VERKOPING

Wees bly!  Jy kry ‘n prysvermindering van tot R100 000 op ‘n motor met geringe haelskaede, nou perfek herstel. Terwyl voorraad hou.


	1. Breedsprakigheid – Taal wat meer woorde gebruik as wat nodig is.
2. Cliché – ’n uitdrukking of ’n idee wat al so dikwels gebruik is dat dit sy seggingskrag verloor het.
3. Denotasie is die woordeboekbetekenis van die woord (letterlike betekenis), bv. Indien jy aan sport wil deelneem, moet jy jou gewig dophou. Denotatiewe betekenis – Die letterlike of primêre betekenis van ’n woord
4. Dubbelsinnigheid is ‘n sin wat op meer as een manier vertolk kan word of meer as een betekenis het, bv. Hulle boer op die plaas. Wanneer dit onopsetlik gebruik word, verduister dubbelsinnigheid die betekenis (bv. ‘Die man wat die seun gesien het’).
5. Eksplisiete betekenis (boodskap) is wanneer die betekenis direk en duidelik oorkom.

6. Emotiewe taal – Taal wat sterk gevoelens ontlok. 

7. Geimpliseerde betekenis (implisiete boodskap) is wanneer iets wat iemand sê ‘n verskuilde betekenis het, maar dit word nie direk gesê nie

8. Gevatheid – Onverwagte, vinnige en humoristiese kombinering van kontrasterende idees of uitdrukkings

9. Gevoelstaal is taal wat daarop ingestel is om emosies te onmtlok

10. Innuendo – Iets onaangenaams waarop eerder gesinspeel word as dat dit duidelik gestel word.

11. Karikatuur – Die oordrewe uitbeelding (geskrewe of visueel) van ’n karakter wat bereik word deur die spot te dryf met persoonlikheids-eienskappe of voorkoms.  Spotprente wat die draak steek met ons politici verskyn gereeld in die dagblaaie. 
12. Konnotasie dui op die ongewone betekenis van ‘n woord, ‘n gewysigde of bybetekenis waaronder die figuurlike betekenisse soos idiome, spreekwoorde en beeldspraak tel, bv.: Elkeen moet sy gewig ingooi om die wedstryd te wen.  (figuurlike betekenis: jou beste lewer)

13. Manipulerende taal is wanneer die leser deur die skrywer se woorde gekaap word, sodat hy eintlik nie ‘n ander keuse het as om gehoor te gee nie.  Taal wat gemik is op die verkryging van onregverdige voordeel of invloed oor andere. Ons kry dit in dreigemente bv. as kleinboet in die supermark begin skree as Ma nie vir hom ‘n speelding wil koop nie.

14. Omgangstaal – Taal wat in gewone of vriendskaplike gesprekke tuishoort, maar nie in formele taal gebruik word nie. 

15. Oorredende taal is wanneer die taal so aangewend word dat dit jou wil oortuig om tot aksie oor te gaan.  Dit word baie in advertensies gebruik

16. Partydigheid is wanneer die skrywer of ‘n persoon kant kies en een idee bo ‘n ander bevoordeel.  Dan is dit moeilik om regverdig te wees.

17. ‘n Stereotipe is ‘n oorvereenvoudigde uitbeelding van ‘n tipe persoon of groep, soos wanneer ‘n beroepsbokser uitgebeeld word as ‘n persoon met ‘n skewe neus en ‘n brein wat voos geslaan is.  Dit is ‘n stereotipe van ‘n bokser.

18. Vooroordeel is presies wat die woord se:  ‘n mens het reeds in jou gedagtes ‘n persoon of saak veroordeel, voordat jy die feite het.  Jy is dus glad nie objektief nie.

